
Prilozi: 
SSDM RS - Primjedbe i prijedlozi na nacrt Zakona o zdravstvenoj zastiti 

S postovanjem, 

U prilogu dostavljamo primjedbe i prijedloge na nacrt Zakona o zdravstvenoj zastiti Republike Srpske. 

Postovani, 

PREDMET: Primjedbe i prijedlozi na nacrt Zakona o zdravstvenoj zastiti dostavljamo.- 

MINISTRU 

REPUBLIKA SRPSKA 
VLAD A 
MINISTARSTVO ZDRAVLJA I SOCIJALNE ZASITE 

Broj: 43/21 
Dana: 23 .03 .2021 .godine 

STRUKOVNI SINDIKAT DOKTORA MEDICINE REPUBLIKE SRPSKE 
CESI-CLAN 

PRIMJEDBE I PRIJEDLOZI 

NA NACRT ZAKONA O ZDRAVSTVENOJ ZAŠTITI 

 

 

 

1. Član 16. stav (2) u vezi sa članom 127. stav (1): Trajanje dežurstva 24 sata 

- Nacrt: „Dežurstvo je vrijeme u kojem je radnik obavezan da bude prisutan u zdravstvenoj ustanovi 

nakon isteka redovnog radnog vremena, a najduže 24 sata neprekidno uključujući i dnevno radno 

vrijeme.“ 

- Prijedlog: Skratiti trajanje dežurstva na 12 sati i uskladiti ga sa Zakonom o radu iz razloga što 

dežurstvo u trajanju od 24 sata djeluje iscrpljujuće na ljudske resurse u zdravstvu, te definisati ga kao 

neprekidno trajanje na poslu od 12 sati. 

 

2. Član 16. stav (3) 

- Nacrt: „Pripravnost je vrijeme kada radnik nije prisutan u zdravstvenoj ustanovi, ali je obavezan da 

bude dostupan radi pružanja zdravstvene usluge u zdravstvenoj ustanovi i da se odmah odazove na 

poziv odgovornog radnika u zdravstvenoj ustanovi.“ 

- Prijedlog: Izraz „odmah“ zamjeniti sa „u razumnom roku“. 

 

 3. Članovi: 18, 21. i 24. : U vezi sa naknadama članovima tijela i komisija (Savjet za zdravlje, 

Etički komitet, Koordinator)   

- Prijedlog: Predvidjeti finansijsku naknadu za članove navedenih tijela i komisija kao neophodan 

preduslov za iole ozbiljnije odvijanje aktivnosti u skladu sa vrlo ozbiljnim zadacima koji stoje pred 

navedenim licima. 

 

4. Član 26. stav (1) – Zdravstvena politika 

- Nacrt: „Vlada na prijedlog Ministarstva donosi zdravstvenu politiku, za period od deset godina.“ 

- Prijedlog: Period od deset godina skratiti na period od pet godina iz razloga brzine tehničko-

tehnoloških promjena i mogućnosti nastajanja novih situacija u smislu potrebe za adekvatnim 

odgovorima na mnoge nove izazove. 

 

5. Član 29. stav (5), član 30. stav (4) tačka 2) u vezi sa članom 67, članom 72. stav (3), članom 75. 

stav (3) i članom 106. : Određivanje plana mreže ZU i apoteka 

- Primjedba: Pravo koje se daje lokalnim zajednicama za istovremeno osnovanje zdravstvenih ustanova 

i izradu mreže ukupnih daje pravo lokalnim samoupravama da podržava monopolski položaj javnih 

ustanova i guši privatnu inicijativu. 

(Neshvatljiva je ideja da sopstevnim sredstvima možemo, na primjer, kupiti zemlju i saditi povrće i za 

to dobiti subvenciju države, a da je istovremeno pravo privatne inicijative u osnivanju zdravstvene 

ustanove ograničeno po volji vlasti.) 

Prijedlog: Da Republika i lokalna samouprava donose plan mreže ustanova čiji su osnivači, a da se 

pravo fizičkih i pravnih lica na osnivanje zdravstvenih ustanova ne vezuje za odobrenje lokalne 

zajednice. 

 

6. Član 42. stav (10): Saglasnost maloljetnog lica 

- Nacrt: „Izuzetno, maloljetno lice, u slučaju sumnje ili postojanja zarazne bolesti i bolesti zavisnosti, 

može samostalno dati pristanak na pružanje zdravstvene usluge i bez pristanka roditelja odnosno 

staratelja.“ 

- Prijedlog: Da se ovaj stav dopuni određenim godinama starosti maloljetnika kome je dopušteno da da 

svoj pristanak na pružanje zdravstvene usluge i bez pristanka roditelja odnosno staratelja. 

 

7. Član 45. stav (6) 

- Nacrt: „Ako je pacijent dao pismeni pristanak, odgovorni zdravstveni radnik može saopštiti podatke o 

zdravstvenom stanju pacijenta punoljetnom članu uže porodice pacijenta.“ 

- Prijedlog: Izmjeniti ovaj stav na način da se daje isključivo pravo pacijentu da da pismeni pristanak za 

davanje informacija bilo kojem licu koje on pismeno ovlasti, bez ograničavanja na članove uže 

porodice. 

 

8. Član 75: Specijalistički centar     

- Prijedlog: Dodati stav o mogućnosti provođenja pripravničkog staža za djelatnosti za koje je 

registrovan , a u skladu sa odgovoarajućim pravilnikom. 

- Prijedlog: stav (4) zamijeniti tekstom iz člana 72. stav (5) ili iz člana 69. stav (11). 

 

9. Član 108. stav (2): Početak rada zdravstvenih ustanova 

- Nacrt: „Zdravstvena ustanova iz čl. 67, 69, 72, 75, 76, 77, 78, 85. i 89. ovog zakona, osniva se i 

počinje sa radom u skladu sa ovim zakonom i ako je predviđena planom mreže zdravstvenih ustanova 

iz čl. 106. i 107. ovogt zakona.“ 

- Prijedlog: Brisati ovaj stav. Ukoliko bi ostalo kako je predviđeno nacrtom, osnivanje privatnih 

zdravstvenih ustanova uz ulaganje sopstvenih materijalnih sredstava  i ljudskih resursa se daje u 

direktnu i neposrednu nadležnost organima lokalne samouprave, čime se poništava zakonom dato 

pravo pravnim i fizičkim licima da osnivaju privatne zdravstvene ustanove. 

 

10. Član 126. : Trajanje radnog vremena u ZU 

- Prijedlog: Pošto se radi o diskriminatorskoj odredbi, omogućiti da radno vrijeme traje kraće od 8 sati, 

kako to predviđa i sam zakon o radu. 

 

11. Član 130. : Rad u uslovima vanredne situacije i vanrednog stanja 

- Prijedlog: Definisati ko finansira rad radnika koji se u vanrednom stanju odlukom vlasti mogu 

dislocirati na rad u drugu zdravstvenu ustanovu. 

 

12. Član 131. stav (2) u vezi sa članom 136. : Osnivanje komore za medicinske radnike sa 

srednjim obrazovanjem i izdavanje licenci  

- Primjedba: Nije nam poznato postojanje komore(a) ovih zdravstvenih radnika, ako što je nejasno i to 

na koji način bi se ta komora trebala osnovati. 

 

13. Član 133. : Saglasnost poslodavca 

- Primjedba i prijedlog: Brisati. Ovo je još jedna diskriminatorska odredba u kojoj se zdravstvenim 

radnicima (profesionalcima), u skladu sa Zakonom o radu, daje pravo da bez saglasnosti poslodavca 

rade bilo šta u dopunskom radu, osdim onog posla za koji su se obrazovali, te je nedopustivo da im to 

pravo zavisi od volje bilo kojeg pojedinca. 

 

14. Član 134. stav (1): Trajanje pripravničkog staža 

- Primjedba: Pripravnički staž, prema sadašnjem rješenju, traje 6 mjeseci, a za lica sa završenim 

fakultetom 1 godinu. Da li ovako formulisan član u Nacrtu zakona znači da se mijenja dosadašnje 

rješenje ili je propušteno da se reguliše pripravnički staž posebno za četvorogodišnje, a  posebno za 

fakultetsko obrazovanje. 

 

15. Član 135. : Plaćanje pripravničkog staža 

- Prijedlog: Prepoloviti naknadu. 

 

16. Član 146. : Kontinuirana edukacija 

- Prijedlog: Sve aktivnosti iz ovog člana Nacrta staviti u nadležnost strukovnih udruženja i komore. 

 

17. Član 215. stav (7): Nadležnosti inspektora 

- Prijedlog: Brisati. U različitim članovima koji regulišu djelatnost zdravstvenih ustanova predviđeno je 

organizovanje konsultativno specijalističke zaštite, a da dozvola ministra nije ni spomenuta. 

Jasno je da je intencija ovog i nekih drugih članova Nacrta na ovu temu, a to je ograničiti dopunski rad 

doktora raznih specijalističkih profila u privatnim ambulantama, čime će se smanjiti sadašnji doprinos 

privatnih ambulanti kada je u pitanju dostupnost zdravstvenih usluga u svim onim sredinama u kojima 

nema bolnice ili kliničkog centra, te time bi se smanjili prihodi i medicinskim profesionalcima i 

zdravstvenim ustanoavama: da javne ustanove mogu da žive od prihoda koji se obezbjeđuju iz ugovora 

sa Fonsom zdravstvene zaštite, na koji način bi se izbjegli dugovi u zdravstvu koji u ovom trenutku 

iznose stotine miliona konvertibilnih maraka. 

 

18. Član 216. : Visina zaprećenih kazni 

- Prijedlog: Drastično smanjiti zaprećene kazne. 

 

19. Član 222. : Elaborat o opravdanosti osnivanja zdravstene ustanove 

- Prijedlog: Brisati. U više članova Nacrta zakona se ograničava i otežava privatna inicijativa u 

zdravstvu. Uvođenje elaborata kao preduslova, te uz obavezu da mora da sadrži analizu uticaja na rad 

zdravstvenih ustanova koje već pružaju usluge stanovništvu na istoj teritoriji, je, u stvari, podržavanje 

monopolskog položaja postojećih, a posebno javnih ustanova. Suprotno praksi u svijetu, u kojem se za 

kvalitet bori, između ostalog, i većom ponudom roba i usluga.     

